
ᓇᑯᕐᒦᕈᒪᔭᕋ ᓚᐃᑦᓯᑑᓐ ᐊᐱᖅᑯᑎᖏᓐᓄᑦ ᑎᑎᕋᖅᓯᒪᔪᓄᑦ ᐅᓪᓗᖃᖅᑐᖅ ᓅᕙᐃᒻᕙ 7, 
2019.  ᑖᓐᓇ ᑎᑎᕋᖅᓯᒪᔪᖅ ᐊᐱᖅᑯᑎ, ᑐᑦᓯᕋᐅᑏᑦ ᑐᑭᓯᒋᐊᑲᓐᓂᕈᒪᑦᓱᑎᑦ ᓄᓇᕗᒻᒥ 
ᓯᓚᑦᑐᖅᓴᕐᕕᒻᒥ ᓯᕿᓂᕐᒧᑦ ᐆᒻᒪᖅᑯᑎᑖᕈᑎᓂᑦ, ᖃᐅᔨᒋᐊᕈᑎᒋᑲᓐᓂᖅᓱᒋᑦ ᑭᐅᔾᔪᑏᑦ 
ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᐊᑐᐃᓐᓇᐅᑎᑦᑕᐅᔪᑦ ᐃᓕᓐᓄᑦ ᔫᓂ 5, 2019, ᑭᐅᔾᔪᑕᐅᓯᒪᔪᖅ 
ᑎᑎᕋᖅᓯᒪᔪᖅ ᐊᐱᖅᑯᑎᓄᑦ 35-5(2).  
 
ᐊᐱᖅᑯᑎᕆᓚᐅᖅᑕᑎᑦ ᑐᓂᔭᓐᓂᑦ ᓯᕿᓂᕐᒧᑦ ᐆᒻᒪᖅᑯᑎᑖᕈᑎᓂᑦ ᓯᕗᓂᖓᓃᑦᑐᑦ ᓄᓇᑦᑕ 
ᓯᓚᑦᑐᖅᓴᕐᕕᖓᓂᑦ: ᐱᓕᕆᔾᔪᑎᓄᑦ ᓇᓗᓇᐃᔭᕆᐊᓕᓐᓂᑦ, ᐋᖅᑭᑦᓱᖅᑕᐅᓂᖏᑦ, 
ᖃᐅᔨᓴᖅᑕᐅᓂᖏᑦ, ᐊᑭᖏᑦ, ᐱᓕᕆᐊᖏᓐᓂᒃ ᖃᐅᔨᓴᕐᓂᕐᓗ.  ᐊᑐᐃᓐᓇᐅᑎᑦᓯᒍᒪᔪᖓ 
ᐃᓕᓐᓄᑦ ᐃᓗᓕᑲᓐᓂᖏᓐᓂᑦ ᑖᑦᓱᒪ ᐱᓕᕆᐊᑉ ᒥᑦᓵᓄᑦ. ᓂᕆᐅᒋᔭᖃᖅᑐᖓ ᑖᒃᑯᐊ 
ᑭᐅᔾᔪᑏᑦ ᐊᑐᐃᓐᓇᐅᑎᑦᓯᓂᐊᕆᐊᖏᓐᓂᑦ ᐃᓕᓐᓄᑦ ᐊᑦᑐᐊᓂᓖᑦ ᑐᑭᓯᒋᐊᕈᑎᓄᑦ 
ᑐᑦᓯᕋᐅᑎᓐᓄᑦ. ᐊᒻᒪᓗᑦᑕᐅᖅ, ᐊᑐᐃᓐᓇᐅᑎᑦᓯᓂᐊᕐᒥᔪᖓ ᐃᓕᓐᓄᑦ ᐃᓚᖏᓐᓂᑦ 
ᐱᕙᒌᔭᐅᑎᓂᑦ ᓯᓚᑦᑐᖅᓴᕐᕕᒃ ᐊᑐᒃᑲᓐᓂᕈᓐᓇᓂᕐᒧᑦ ᐆᒻᒪᖅᑯᑎᓂᑦ ᐱᓕᕆᐊᓂᑦ 
ᓯᕗᓂᑦᓴᕐᒧᑦ. 
 
ᑭᐅᔾᔪᑎᒋᓗᒋᑦ ᐊᐱᖅᑯᑎᑎᑦ ᐱᔾᔪᑎᓕᒃ ᓯᕿᓂᕐᒧᑦ ᐆᒻᒪᖅᑯᑎᑖᕈᑎᓄᑦ ᐱᓕᕆᔾᔪᑏᑦ 
(ᓇᓗᓇᐃᔭᕆᐊᓕᓐᓂᑦ, ᐋᖅᑭᑦᓱᖅᑕᐅᓂᖏᑦ ᖃᐅᔨᓴᖅᑕᐅᓂᖏᓪᓗ), ᐊᐱᖅᑯᑏᑦ 1-ᒥ - 
12-ᒧ ᑐᓂᔭᕐᓂᑦ, ᖃᐅᔨᒪᑎᓐᓂᐊᖅᑕᒋᑦ ᐃᓚᖏᓐᓂᑦ ᐃᓗᓕᖏᓐᓂᑦ ᑐᑭᓯᒋᐊᕈᑎᓂᑦ 
ᐊᑐᐃᓐᓇᐅᑎᑦᓯᓂᐊᖅᑐᑦ ᐃᓕᓐᓄᑦ ᐊᑦᑐᐊᓂᓕᓐᓂᑦ ᐃᓗᓕᖏᓐᓂᑦ 

ᐊᑐᐃᓐᓇᕈᖅᑎᑕᐅᑦᓯᒪᑦᓯᐊᖅᑐᓂᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ ᑭᐅᔾᔪᑎᒋᓯᒪᔭᖏᑦ 
ᐊᐱᖅᑯᑎᓐᓄᑦ.  
 
ᑲᓇᑕᐅᑉ ᒐᕙᒪᖓ, ᐱᓗᐊᖅᑐᒥᑦ ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᒥ (NRCan), 
ᐱᓕᕆᐊᖃᓚᐅᖅᑐᑦ ᐋᖅᑭᑦᓱᐃᓂᕐᒥᑦ ᑎᑎᕋᖅᓯᒪᔪᓂᓪᓗ ᖃᐅᔨᓴᖅᑕᐅᓂᑯᓂᑦ ᓄᐊᑦᓯᓂᕐᒧᑦ 
ᓯᕿᓂᕐᒧᑦ ᐆᒻᒪᖅᑯᑎᑖᕈᑎᓄᑦ. ᑖᓐᓇ ᐱᓕᕆᐊᖅ ᐱᒋᐊᖅᑎᑕᐅᓯᒪᔪᖅ ᐋᖅᑭᑦᓯᓂᕐᒧᑦ 
ᐱᒻᒪᕆᐅᔪᒥᑦ ᐱᑕᖃᖏᓐᓂᖏᓐᓂᒃ ᐊᑯᓐᓂᕆᔭᐅᔪᓂᑦ ᐊᑐᐃᓐᓇᐅᔪᓂᑦ ᖃᐅᔨᓴᕐᓂᕐᒧᑦ, 
ᓇᓗᓇᐃᕐᓗᒍ, ᖃᓄᖅ ᑲᔪᓰᓐᓇᕈᓐᓇᖅᑐᓂᑦ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᔾᔪᑎᓂᑦ 
ᐅᑭᐅᖅᑕᖅᑐᒥᑦ. ᑐᑭᓯᐅᒪᓂᕐᒧᑦ ᑖᑦᓱᒪᖓ ᐱᑕᖃᖏᓐᓂᖏᓐᓂᑦ ᐅᑯᓐᓂᕆᔭᐅᔪᓂᑦ 
ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᒥ ᑲᑐᔾᔨᖃᑎᖃᕈᒪᓯᒪᔪᑦ “ᖃᐅᔨᓴᕐᓂᕐᒧᑦ 
ᑲᑐᔾᔨᖃᑎᒌᓐᓂᕐᒥᑦ ᐆᒻᒪᖅᑯᑎᖃᕐᓂᕐᒧᑦ ᐊᑐᖅᑕᐅᖃᑦᑕᖅᑐᑦ (PV) ᐱᓕᕆᐊᖏᓐᓂᒃ 
ᐅᑭᐅᖅᑕᖅᑐᒥᑦ 60-ᓂᑦ ᓇᓗᓇᐃᒃᑯᑎᖓᓂᑦ.”  ᓄᓇᕗᒻᒥ ᓯᓚᑦᑐᖅᓴᕐᕕᒃ 
ᐃᓚᒋᔭᐅᖁᔭᐅᓯᒪᒻᒪᑕ ᑖᑦᓱᒧᖓ ᖃᐅᔨᓴᕐᓂᕐᒧᑦ, ᓇᓗᓇᐃᕐᓗᒍ, ᐃᓂᒋᔭᐅᓗᓂ 
ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᒥ ᐋᖅᑭᑦᓯᒍᓐᓇᕐᓂᖏᓐᓄᑦ ᐆᒻᒪᖅᑯᑎᖃᕐᓂᕐᒧᑦ 
ᐊᑐᖅᑕᐅᖃᑦᑕᖅᑐᓂᑦ ᑐᖅᑯᖅᓯᓂᕐᒧᓪᓗ ᐊᑦᑐᓂᖃᖅᑐᓂᑦ ᖃᐅᔨᓴᕐᓂᕐᒧᑦ 
ᐊᑐᖅᑕᐅᖃᑦᑕᖅᑐᓂᑦ. 
 
ᓇᓗᓇᐃᔭᖅᑕᐅᓯᒪᔪᖅ ᓯᓚᑦᑐᖅᓴᕐᕕᒻᒧᑦ, ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᒥ 
ᐃᓱᒪᓕᐅᖅᓯᒪᔪᑦ ᑐᕌᒐᖃᕈᒪᑦᓱᑎᒃ ᖃᐅᔨᓴᕐᓂᕐᒧᑦ ᐆᒻᒪᖅᑯᑎᖃᕐᓂᕐᒧᑦ 
ᐊᑐᖅᑕᐅᖃᑦᑕᕐᓂᕐᒧᑦ ᐱᔾᔪᑎᒋᑦᓱᒍ ᑖᓐᓇ ᐊᑐᖅᑕᐅᖃᑦᑕᕐᓂᖓ ᐃᓗᓕᖃᖏᓐᓂᖓᓄᑦ 
ᓅᖃᑦᑕᕐᓂᐅᔪᓂᑦ ᐃᓚᖏᓐᓂᑦ, ᓂᐱᖃᖏᑦᑐᖅ ᓴᖅᑭᑎᑦᓯᒍᓐᓇᕋᓂᓗ 
ᐊᓂᕐᓂᖃᕐᓇᖏᑦᑐᒧᑦ ᐃᓯᐊᕿᔪᓂᑦ.  ᐊᒻᒪ, ᐱᒻᒪᕆᐅᔪᖅ, ᐊᑐᖅᑕᐅᖃᑦᑕᖅᑐᖅ 
ᐱᔭᕆᐅᑐᔪᖅ ᖃᐅᔨᓴᕐᓂᕐᒧᑦ ᐱᓕᕆᐊᖏᓐᓂᑦ, ᖃᓄᐃᔾᔪᑕᐅᔪᖅ ᐱᔪᒪᓂᕐᒥᑦ 
ᖃᐅᔨᓴᑲᓐᓂᕐᓂᕐᒧᑦ. 
 
ᓇᓗᓇᐃᖅᓯᑲᓐᓂᓚᖓᔪᖓ ᑖᑦᓱᒪᖓ ᐱᓕᕆᐊᖑᓯᒪᔪᓂᑦ ᓇᓗᓇᐃᖅᓯᓂᕐᒧᑦ ᓄᓇᕗᒻᒥ 
ᓯᓚᑦᑐᖅᓴᕐᕕᐅᑉ ᐃᓚᒋᔭᐅᓯᒪᓂᖓᓄᑦ ᖃᐅᔨᓴᕐᓂᕐᒧᑦ ᒥᑭᔫᓯᒪᔪᖅ, ᐊᑑᑎᖃᑦᓯᐊᖅᓱᓂ 
ᓈᒻᒪᑦᓱᓂᓗ. ᓄᓇᕗᒻᒥ ᓯᓚᑦᑐᖅᓴᕐᕕᒃ ᐃᓚᒋᔭᐅᓯᒪᖏᑦᑐᑦ ᓂᕈᐊᕐᓂᕐᒧᑦ ᐱᓕᕆᔾᔪᑎᓂᑦ; 
ᑕᐃᒪᐃᒻᒪᑦ, ᓄᓇᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᑐᐃᓐᓇᐅᑎᑦᓯᒍᓐᓇᖏᑦᑐᖅ ᐃᓕᓐᓄᑦ 
ᓇᓗᓇᐃᔭᖅᓯᒪᔪᓂᑦ ᑐᑭᓯᒋᐊᕈᑎᓂᑦ ᕿᓈᔭᕐᓂᑦ ᐊᐱᖅᑯᑎᓄᑦ 1-ᒥ -7-ᒧ.   
 
ᐋᖅᑭᑦᓱᐃᓂᕐᒧᑦ ᐆᒻᒪᖅᑯᑎᖃᕐᓂᕐᒧᑦ ᐊᑐᖅᑕᐅᖃᑦᑕᖅᑐᓂᑦ, ᑭᐅᔾᔪᑎᓄᓪᓗ ᐊᐱᖅᑯᑎᓄᑦ 
7-ᒥ - 12-ᒧ ᑐᓂᓯᒪᔭᕐᓄᑦ, ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᒥ ᑲᒪᒋᔭᖃᖅᓯᒪᔪᑦ 
ᐋᖅᑭᑦᓯᓂᕐᒧᑦ ᐱᔭᕆᐊᖃᖅᑐᓂᑦ ᖃᐅᔨᔾᔪᑎᓂᑦ, ᐊᒻᒪ ᖃᐅᔨᓴᕐᓂᕐᒧᑦ 
ᑐᓴᐅᒪᖃᑦᑕᐅᑎᓂᕐᒧᓪᓗ ᐱᖁᑎᓂᑦ.  ᑐᓴᐅᒪᖃᑦᑕᐅᑎᓂᕐᒧᑦ ᐱᖁᑏᑦ 
ᐱᕕᖃᖅᑎᑦᓯᓚᐅᖅᑐᑦ ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᒥ ᑐᓴᐅᒪᖃᑦᑕᐅᑎᒍᓐᓇᕐᓂᕐᒧᑦ 
ᐱᖁᑎᓂᑦ ᑎᑎᕋᖅᓯᒪᔪᓂᓪᓗ ᖃᐅᔨᓴᖅᑕᐅᓂᑯᓂᑦ ᐅᖓᓯᑦᑐᒥᑦ. ᓱᓕᒃᑲᓐᓂᖅ, ᓄᓇᕗᒻᒥ 
ᓯᓚᑦᑐᖅᓴᕐᕕᒃ ᐃᓚᒋᔭᐅᓂᑐᐊᕆᓯᒪᔭᖓ ᐊᑐᐃᓐᓇᐅᑎᑦᓯᓂᕐᒥᑦ ᐃᓂᐅᔪᒥᑦ 
ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᒥ ᐋᖅᑭᑦᓱᐃᓂᖏᓐᓄᑦ ᐱᖁᑎᖏᓐᓂᑦ, 
ᐊᑐᐃᓐᓇᐅᑎᑦᓯᓂᕐᒥᓪᓗ ᐱᔪᓐᓇᕐᓂᕐᒥᑦ ᑖᒃᑯᓇᖓᑦ ᐱᖁᑎᓂᑦ ᖃᐅᔨᓴᕆᐊᖃᓕᖅᑎᓪᓗᒋᑦ, 
ᐋᖅᑭᑦᓱᐃᒋᐊᖃᓕᖅᑎᓪᓗᒋᑦ, ᑲᒪᒋᔭᖃᕐᓂᕐᒥᓪᓘᓐᓃᑦ ᐋᖅᑭᐅᒪᑎᑦᓯᓂᕐᒥᑦ ᐱᖁᑎᓂᑦ.  

ᐱᔾᔪᑎᒋᑦᓱᒋᑦ ᐊᐱᖅᑯᑎᑎᑦ ᐊᑭᖏᓐᓄᑦ ᐊᑦᑐᐊᓂᖃᖅᑐᓄᑦ ᑖᑦᓱᒧᖓ ᐱᓕᕆᐊᒧᑦ, 
ᐊᐱᖅᑯᑎ 13 -16, ᐃᓚᒋᔭᖃᖅᑐᖅ ᐃᓘᓐᓇᖏᓐᓂᑦ ᐊᐱᖅᑯᑎᒃᑲᓐᓂᕐᓂᑦ, 
ᓂᕆᐅᒋᔭᖃᖅᑐᖓ ᑐᓴᖅᑎᑦᓯᔾᔪᑏᑦ ᐊᑐᐃᓐᓇᐅᑎᑕᒃᑲ ᐃᓕᓐᓄᑦ ᑭᐅᔾᔪᑎᓂᑦ 
ᐊᑦᑐᐊᓂᖃᑦᑐᓂᑦ ᐃᓗᓕᖏᓐᓂᑦ. ᓇᓗᓇᐃᕐᓗᒍ, ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᒥ 
ᐊᑭᓖᓚᐅᖅᑐᑦ ᐃᓘᓐᓇᖏᓐᓂᑦ ᐊᑭᖏᓐᓂᑦ ᑖᑦᓱᒧᖓ ᐱᓕᕆᐊᒧᑦ. ᐅᓂᒃᑳᓕᐅᕐᓂᖅ 
ᑖᒃᑯᓄᖓ ᐊᑭᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓅᒐᔭᖅᑐᖅ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓕᐅᕆᐊᖃᕐᓂᕐᒥᑦ ᐱᔭᕆᐊᓕᓐᓂᑦ, ᓄᓇᕗᒻᒥᓪᓗ ᓯᓚᑦᑐᖅᓴᕐᕕᒃ ᐱᔪᓐᓇᓂᖃᖏᑦᑐᑦ 
ᑐᓴᖅᑕᐅᑎᑦᓯᔾᔪᑎᓂᑦ.  ᐅᖃᐅᓯᕆᓗᒋᑦ ᐊᑭᖏᓐᓅᖓᔪᓄᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ, 
ᓇᒻᒪᓛᖑᔪᖅ.  ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᓕᕆᐊᖓ ᑖᑦᓱᒧᖓ ᐱᓕᕆᐊᒧᑦ 
ᐊᑐᐃᓐᓇᐅᑎᑦᓯᓂᕐᒧᑦ ᓄᓇᒥᙶᖅᓯᒪᔪᓕᕆᔨᒃᑯᓄᑦ ᑲᓇᑕᒥ ᐃᓂᖃᕐᓂᕐᒧᑦ ᓯᓚᑖᓂᑦ 
ᐃᓪᓗᕐᔪᐊᑉ, ᐊᒻᒪ ᓱᓇᒃᑯᑖᖃᕐᕕᒻᒥᑦ, ᐱᔪᓐᓇᕐᓂᕐᒥᓪᓗ ᖃᐅᔨᓴᕐᓂᕐᒧᑦ 
ᑐᓴᐅᒪᖃᑦᑕᐅᑎᓂᕐᒧᓪᓗ ᐱᖁᑎᓄᑦ.  
 
ᐊᐱᖅᑯᑎᑎᑦ ᐱᓕᕆᐊᖑᓂᖓᑕ ᒥᑦᓵᓄᑦ, ᓴᖅᑭᑕᐅᔪᑦ ᖃᐅᔨᓴᕐᓂᕐᒧᓪᓗ, ᐊᐱᖅᑯᑏᑦ 17-ᒥ 
- 26-ᒧ ᑐᓂᓯᒪᔭᕐᓄᑦ, ᓈᒻᒪᑦᑐᑦ.  ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᑭᐅᔾᔪᑎᖏᑦ 
ᑐᓂᒋᐊᖓᖅᑕᓐᓄᑦᒪ, ᑐᓴᕆᐊᕐᕕᐅᔪᓐᓇᖅᑐᑦ ᐅᓂᒃᑳᓄᑦ ᐱᓕᕆᐊᖃᕐᓂᕐᒧᑦ ᖃᐅᔨᓴᕐᓂᕐᒧᑦ 
ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᐆᒻᒪᖅᑯᑎᖃᕐᓂᕐᒧᑦ ᐊᑐᖅᑕᐅᖃᑦᑕᖅᑐᓄᑦ: ᐊᕐᕌᒍᓐᓄᑦ 9-ᓄ 
ᑕᑎᒋᔭᐅᔪᖅ ᐆᒻᒪᖅᑯᑎᓕᐅᕐᓂᕐᒧᑦ”. ᓱᓕᒃᑲᓐᓂᖅ, ᓯᓚᑦᑐᖅᓴᕐᕕᒃ ᐃᓚᒋᔭᐅᓯᒪᓂᖓ 
ᐅᓄᕐᓂᖅᓴᒧᑦ ᐅᑭᐅᖅᑕᖅᑐᒥᑦ 60-ᓂᑦ ᓇᓗᓇᐃᒃᑯᑎᖓᓂᑦ ᑲᑎᙵᐅᖅᑐᓄᑦ, 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ ᐃᓂᒋᔭᖓᓂᑦ 
ᖃᐅᔨᓴᖅᑕᐅᑦᓯᐊᕈᓐᓇᖅᑐᑦ ᐊᑕᖏᕐᓗᒍ ᐱᓕᕆᐊᖅ. ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ 
ᓄᐊᑕᐅᓂᑯᐃᑦ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᐃᓂᒋᔭᖓᓂᑦ ᓇᓗᓇᐃᖅᓯᔾᔪᑎ 
ᐆᒻᒪᖅᑯᑎᑖᕈᑎᖏᑦ ᐱᓕᕆᐊᖃᖅᑐᑦ ᓂᕆᐅᒋᔭᐅᓯᒪᔪᓂᑦ.  ᐱᔾᔪᑕᐅᔪᓂᑦ 
ᑐᑦᓯᕋᐅᑎᒃᑲᓐᓂᕐᓂᑦ ᑐᓴᖅᑎᑦᓯᔾᔪᑎᑲᓐᓂᕐᓂᑦ ᖃᓄᐃᓕᖓᓂᖏᓐᓄᑦ 
ᖃᐅᔨᓴᖅᑕᐅᓂᖏᓐᓄᓪᓗ ᐱᓕᕆᐊᑉ, ᖃᐅᔨᒪᓂᐊᖅᐳᑎᑦ ᑖᒃᑯᐊ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᐃᑦ ᐱᓯᒪᔭᐅᖏᑦᑐᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ.  ᑖᓐᓇ ᑐᑭᓯᓇᓱᐊᕐᓂᖅ 
ᐱᐅᓂᖅᐹᖑᒐᔭᖅᑐᖅ ᑐᕌᖅᑎᑕᐅᓗᓂ ᖃᐅᔨᓴᖅᑎᓄᑦ ᓯᕗᒃᑲᑕᖅᑎᓄᑦ ᑖᑦᓱᒪᖓ 
ᐱᓕᕆᐊᒧᑦ,  ᐅᖃᒃᑲᓐᓂᕈᑎᕆᒃᑲᓐᓂᕐᓗᒍ ᓇᓪᓕᐊᑐᐃᓐᓇᐃᑦ ᖃᐅᔨᓴᕐᓂᐅᔪᑦ ᓄᓇᕗᒻᒥ 
ᓯᓚᑦᑐᖅᓴᕐᕕᒻᒥ ᓇᓗᓇᐃᖅᓯᒪᔪᑦ ᐱᓕᕆᐊᖏᑦ ᑐᙵᕕᖃᕋᔭᖅᑐᖅ ᐱᓕᕆᐊᖏᓐᓂᑦ 
ᐊᑦᑐᐊᓂᖃᖅᑐᓂᑦ ᐊᓯᖏᓐᓂᑦ ᐃᓂᒋᔭᐅᔪᓂᑦ ᑖᑦᓱᒧᖓ ᖃᐅᔨᓴᕐᓂᕐᒧᑦ.  
 
ᑖᒃᑯᐊ ᑐᑭᓯᒋᐊᕈᑎᑦᓴᐃᑦ ᐊᑐᐃᓐᓇᐅᑎᑦᓯᔪᑦᓴᐅᒐᓗᐊᖅᑯᑦ ᐃᓕᓐᓄᑦ ᐊᑦᑐᐊᓂᓕᓐᓂᑦ 
ᐃᓗᓕᖏᓐᓂᑦ ᑭᐅᔾᔪᑕᐅᓯᒪᔪᓂᑦ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᓯᕗᓂᖓᒍᑦ 
ᐊᑐᐃᓐᓇᐅᑎᑦᓯᒪᔭᖏᓐᓂᑦ. 
 
ᑭᐅᔾᔪᑎᖃᕈᒪᒻᒥᔪᖓ ᐊᐱᖅᑯᑎᓐᓄᑦ ᐊᖏᓂᖅᓴᐅᔪᒧᑦ ᐊᐱᖅᑯᑎᒋᕙᓪᓚᐃᔭᓐᓄᑦ ᑖᑦᓱᒪ 
ᑎᑎᕋᖅᓯᒪᔪᒧᑦ ᑐᓂᓯᒪᔭᕐᓄᑦ, ᑕᐃᒪᐃᑦᑎᓪᓗᒍ “ᖃᓄᐃᓕᐅᖅᑲᑦ ᓄᓇᕗᒻᒥ 
ᓯᓚᑦᑐᖅᓴᕐᕕᒃᑯᑦ ᐅᓄᖅᓯᑎᑦᓯᓂᕐᒧᑦ ᖃᐅᔨᒪᓂᕐᒥᑦ, ᐱᓕᒻᒪᑦᓴᕐᓂᕐᒥᑦ  
ᐱᓕᕆᓯᒪᓂᑰᓂᕐᒧᓪᓗ ᐊᑐᕐᓂᕐᒥᑦ ᑲᔪᓯᑎᑦᑕᖏᓐᓇᕈᓐᓇᖅᑐᒥᑦ ᐆᒻᒪᖅᑯᑎᒥᑦ 
ᐱᓕᕆᔾᔪᑎᓂᓪᓗ ᓄᓇᕗᒻᒥ”.  ᑖᓐᓇ ᐱᒻᒪᕆᕕᔾᔪᐊᕌᓗᒃ ᐊᐱᖅᑯᑎ ᐱᒻᒪᕆᐅᑦᓱᓂᓗ 

ᐅᖃᖃᑎᒌᒍᑎᒋᒋᐊᖓ.  ᖁᔭᒋᔭᕋ ᐱᔪᒪᓂᕆᔭᐃᑦ ᑕᒪᑐᒪᖓᑦ, ᐅᑉᐱᕈᓱᒃᑲᒪᑦᑕᐅᖅ 
ᐱᒻᒪᕆᐅᓂᖓᓂᑦ ᐱᕙᓪᓕᐊᑎᑦᓯᓂᕐᒧᑦ ᓄᓇᕗᒻᒥ. ᐅᑉᐱᕈᓱᑦᑐᖓ ᐅᖃᖃᑎᒌᓐᓂᖅ 
ᐱᒋᐊᕈᓐᓇᖅᑐᖅ ᐅᖃᖃᑎᒌᓐᓂᕐᒥᑦ ᐊᔾᔨᒋᖏᑦᑕᖓᓂᑦ ᓱᓇᐃᑦ ᐊᑐᐃᓐᓇᐅᑎᑕᐅᓂᖏᓐᓄᑦ 
ᑎᑎᕋᖅᓯᒪᔭᓐᓄᑦ ᑐᓂᓯᒪᔭᓐᓄᑦ, ᐅᖃᖃᑎᒌᓐᓂᕐᒧᑦ ᐊᐱᖅᑯᑎᖃᕐᓂᕐᒥᑦ ᐊᖏᓂᖅᓴᒥᑦ, 
ᓇᓗᓇᐃᕐᓗᒍ, ᓱᓇᐅᕙᑦ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᓯᕗᓂᑦᓴᕐᒧᑦ ᐱᕙᒌᔭᐅᑎᖏᑦ 
ᐱᐅᓯᕚᓪᓕᖁᓪᓗᒋᑦ ᖃᐅᔨᓴᕐᓂᕐᒧᑦ ᐃᓕᓐᓂᐊᕐᓂᕐᒧᓪᓗ ᐱᓗᐊᖅᑐᒥᑦ ᐊᑦᑐᐊᓂᖃᑦᑎᓪᓗᒋᑦ 
ᑲᔪᓯᑎᑕᐅᖏᓐᓇᖅᑐᒥᑦ ᐊᓯᐊᒍᖔᖅᑎᑦᓯᓂᕐᒥᓪᓗ ᐆᒻᒪᖅᑯᑎᓕᕆᓂᕐᒧᑦ ᐱᓕᕆᔾᔪᑎᓂᑦ 
ᓄᓇᕗᒻᒥ? 
 
ᑭᐅᓗᒍ ᑖᓐᓇ ᐊᐱᖅᑯᑎ ᐃᓚᒋᔭᐅᑎᑦᓯᒐᔭᖅᑐᖅ ᐊᔾᔨᒌᖏᑦᑐᓂᑦ ᑭᓲᓂᖏᓐᓂᑦ, ᑭᓲᓂᖏᑦ 
ᓇᐃᓪᓕᒋᐊᖅᑕᐅᓯᒪᔪᑦ ᐃᓕᓐᓄᑦ ᐊᑖᓂᑦ. 
 

- ᑲᔪᓯᑎᑦᓯᖏᓐᓇᓂᕐᒧᑦ/ᐊᓯᐊᒍᖔᖅ ᐆᒻᒪᖅᑯᑎᓂᑦ ᓯᓚᑦᑐᖅᓴᕐᕕᐅᑉ 
ᖃᐅᔨᓴᕐᕕᒋᕙᐅᒃ, ᐱᓗᐊᖅᑐᒥᑦ ᐊᑦᑐᐊᓂᖃᖅᑐᓂᑦ ᓯᕗᓂᑦᓴᕐᒧᑦ ᐱᓕᕆᐊᓂᑦ 
ᐱᕙᓪᓕᐊᑎᑦᓯᓂᕐᒧᑦ ᐊᑐᐃᓐᓇᐅᑎᑕᐅᔪᓂᑦ ᓯᓚᑦᑐᓴᕐᕕᒻᒧᑦ, ᓯᕗᓂᑦᓴᕐᒥᓪᓗ 
ᖃᐅᔨᓴᕐᑕᐅᔪᓐᓇᑐᐃᓐᓇᕆᐊᓕᓐᓄᑦ. 

- ᓯᓚᑦᑐᖅᓴᕐᕕᐅᑉ ᐊᕙᑎᓕᕆᓂᕐᒥᒃ ᐃᓕᓐᓂᐊᕐᓂᖅ (ETP), ᐱᓕᕆᐊᖅ 
ᐱᔭᐅᔪᒪᕐᔪᐊᖅᑐᖅ ᐊᑯᓂᓗ, ᑲᔪᓯᓂᖃᑦᓯᐊᖅᓯᒪᔪᖅ ᖃᓄᐃᓕᐅᖅᑕᐅᖃᑦᑕᕐᓂᑯᓂᑦ, 
ᑭᒡᒐᖅᑐᐃᔪᖅ ᖃᓄᖅ ᓄᓇᕗᒻᒥ ᓯᓚᑦᑐᖅᓴᕐᕕᒃ ᖃᐅᔨᓴᕐᓂᕐᒧᑦ-ᑐᙵᕕᖃᕐᓂᖓᓂᑦ 
ᐱᓕᕆᐊᖑᓂᐊᖅᑐᓄᑦ ᓄᓇᕗᒻᒥ.  ᐱᑕᖃᖏᓐᓂᖓᓂᒃ ᐅᑯᓇᖓᑦ 
ᐊᕙᑎᓕᕆᓂᕐᒥᒃ ᐃᓕᓐᓂᐊᕐᓂᕐᒧᑦ ᒪᕐᕉᓐᓄᑦ-ᐊᕐᕌᒎᓐᓄᑦ ᐱᔭᕇᕈᓯᐊᕐᓂᕐᒧᑦ 
ᐱᓕᕆᐊᖅ ᐊᒻᒪᓗ ᓴᙱᔪᖅ ᖃᐅᔨᓴᕐᓂᕐᒧᑦ ᐱᔭᕇᕈᓯᐊᕐᒥᒃ ᐱᓕᕆᐊᖅ 
ᐃᓂᖃᖅᑐᖅ ᐃᓗᐊᓂᑦ ᐃᓕᓐᓂᐊᕈᑎᑦᓴᐃᑦ ᖃᐅᔨᓇᓱᐊᕐᓂᕐᒧᑦ ᓲᕐᓗ 
ᑲᔪᓯᑎᑦᓯᖏᓐᓇᕐᓂᕐᒧᑦ ᐆᒻᒪᖅᑯᑎᖃᕐᓂᕐᒧᑦ, ᐊᖏᔪᐊᓘᔮᖅᑐᖅ, 
ᑎᓕᐅᕆᒃᑲᓐᓂᕈᒪᔪᖓ ᐃᓕᓐᓂᑦ ᐃᓱᒪᒋᔭᖃᕐᓂᕐᒥᑦ ᐊᓯᐊᒍᑦ.  ᓯᓚᑦᑐᖅᓴᕐᕕᒃ 
ᑭᒃᑯᑐᐃᓐᓇᕐᓄᑦ ᐅᖃᖅᓯᒪᔪᖅ ᐱᓇᓱᐊᕐᓂᖓᓄᑦ ᐱᓕᕆᐊᖃᕐᓂᕐᒥᑦ 
ᐱᕙᓪᓕᐊᑎᑦᓯᓂᕐᒥᑦ ᐱᔭᕇᖅᓯᔾᔪᓯᐊᕐᒥ ᓯᕗᓪᓕᕐᒥᑦ ᖃᐅᔨᓴᕐᓂᕐᒧᑦ ᐱᔭᕇᕈᒥᐊᕐᒥᑦ 
ᐱᓕᕆᐊᒥᑦ. ᑲᔪᓯᓂᖃᑦᓯᐊᖅᑐᒥᑦ ᑲᔪᓯᑎᑦᓯᓂᖅ ᖃᐅᔨᓴᕐᓂᕐᒧᑦ ᐱᔭᕇᕈᓯᐊᕐᒥᑦ 
ᐱᓕᕆᐊᒥᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐱᒻᒪᕆᐅᕗᖅ ᐅᓄᖅᓯᑎᑦᓯᓂᕐᒧᑦ 
ᓯᓚᑦᑐᓴᕐᕕᐅᑉ ᐃᓚᐅᑎᑦᓯᓂᕐᒥᑦ ᖃᐅᔨᓴᖅᑐᓕᕆᓂᕐᒧᑦ.  

- ᐱᓕᕆᐊᖑᓂᐊᖅᑐᑦ ᐃᓕᓐᓂᐊᕈᑎᑦᓴᐃᓪᓗ ᐊᑐᐃᓐᓇᐅᑎᑕᐅᔪᑦ ᐱᖅᑯᓯᓕᕆᕝᕕᒃᒧᑦ 
ᑲᖏᖅᑐᒑᐱᒻᒥᑦ ᐊᑐᐃᓐᓇᖅᑕᖃᕐᔪᐊᖅᑐᖅ ᐃᓄᐃᑦ ᐱᖅᑯᓯᖏᓐᓂᑦ 
ᖃᐅᔨᒪᔭᖃᕐᓂᕐᒥᑦ, ᐃᓚᒋᔭᐅᑦᓱᑎᒃ ᐃᓄᐃ “ᖃᐅᔨᓴᕐᓂᕐᒧᑦ” ᖃᐅᔨᒪᓂᖏᑦ. 
ᖃᐅᔨᒪᔭᖃᕐᓂᖅ ᓄᓇᒥ, ᖃᐅᔨᒪᓂᖃᕐᓂᕐᒧᑦ ᓯᓚᐅᑉ ᖃᓄᐃᑦᑑᓂᐊᕐᓂᖏᓐᓂᑦ 
ᐱᕙᓪᓕᐊᑎᑦᓯᓂᕐᒥᓪᓗ ᓴᓇᕐᕈᑎᓂᑦ ᐃᑲᔪᖅᑐᐃᔪᓂᑦ ᐃᓄᐃᑦ ᐃᓚᐅᑎᑕᐅᓂᖏᓐᓂᑦ 
ᓄᓇᒥ ᓯᓚᒥᓪᓗ ᑐᙵᕕᐅᔪᑦ ᐊᑐᐃᓐᓇᐅᑎᑦᑕᐅᔪᑦ ᓯᓚᑦᑐᓴᕐᕕᒻᒥ ᕿᓂᕐᓂᐊᖅᑐᖅ 
ᐱᕙᓪᓕᐊᑎᑦᓯᓂᕐᒥᑦ ᖃᐅᔨᓴᕐᓂᕐᒧᑦ ᐱᓕᕆᐊᓂᑦ.  

- ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᓄᓇᕗᑦ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᖃᖅᑎᖓᑦ. 
ᕿᒥᕐᕈᓂᖅ ᖃᐅᔨᓴᕐᓂᕐᒧᑦ ᓄᐊᑦᓯᓂᕐᒧᑦ, ᐱᕙᓪᓕᐊᑎᑕᐅᖃᑦᑕᖅᑐᖅ ᐊᕐᕌᒍᑕᒫᑦ, 
ᓇᓗᓇᐃᖅᓯᖏᑦᑐᖅ ᖃᐅᔨᓴᕐᓂᕐᒪᕆᐅᔪᒥᑦ ᑲᒪᒋᔭᖃᕐᓂᕐᒧᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᓄᓇᕗᒻᒥ.  ᓯᕗᓂᑦᓴᕐᒥᑦ ᐱᓇᓱᐊᕐᓂᕐᒧᑦ 

ᐋᖅᑭᑦᑕᐅᔪᓐᓇᖅᑐᖅ ᑲᔪᖏᖅᓴᐃᑲᓐᓂᕐᓂᕐᒧᑦ ᐱᕈᖅᐸᓪᓕᐊᓂᖓᓂᑦ ᖃᐅᔨᓴᕐᓂᖅ 
ᐊᑦᑐᐊᓂᖃᖅᑐᖅ ᑲᔪᓯᑎᑦᑕᖏᓐᓇᕈᓐᓇᖅᑐᒥᑦ ᐆᒻᒪᖅᑯᑎᒥᑦ ᐱᕕᐅᔪᓐᓇᖅᑐᓂᑦ.  
ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᑲᓲᑎᓯᒪᑦᓯᐊᖅᑐᑦ ᐱᓕᕆᔨᓄᑦ 
ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᖃᐅᔨᓴᖅᑎᐅᔪᓂᑦ ᐊᒥᓱᓄᑦ ᐱᓕᕆᓂᐅᕙᑦᑐᓄᑦ, 
ᐱᔾᔪᑎᒋᑦᓱᒍᓪᓗ, ᐋᖅᑭᑦᑕᐅᓯᒪᔪᑦ ᐃᑲᔪᕐᓂᕐᒥᑦ ᓇᓗᓇᐃᖅᓯᓂᕐᒧᑦ, 
ᓴᖅᑭᔮᖅᑎᑦᓯᓂᕐᒧᑦ, ᐋᖅᑭᑦᓱᐃᓂᕐᒥᓪᓗ ᓄᑖᓂᑦ ᖃᐅᔨᓴᕐᓂᕐᒧᑦ ᐱᓕᕆᔾᔪᑎᓂᓪᓗ 
ᐱᕙᓪᓕᐊᑎᑦᓯᓂᕐᒥᑦ ᐱᓕᕆᐊᓂᑦ ᓄᓇᕗᒻᒥ.   

- ᐊᒻᒪᓗᑦᑕᐅᖅ, ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᖃᐅᔨᓴᖅᑎᒻᒪᕆᒃ ᐃᓚᒋᔭᐅᔪᖅ 
ᐅᑭᐅᖅᑕᖅᑐᒥ ᐊᐅᓚᔪᓐᓇᐅᑎᖏᓐᓄᑦ ᑲᑐᔾᔨᖃᑎᒌᓄᑦ (NEC) 
ᓯᕗᒃᑲᑕᐅᖅᑕᐅᔪᓄᑦ ᔫᑳᒻᒥ ᓯᓚᑦᑐᖅᓴᕐᕕᖓᓄᑦ ᐊᑖᓂᑦ ᓄᓇᒥᐅᑕᓂ 
ᖃᐅᔨᓴᕐᓂᕐᒧᑦ ᓴᓇᔪᓕᕆᓂᕐᒧᓪᓗ ᑲᑎᒪᔩᑦ (NSERC) ᓴᓇᕕᓐᓂᑦ ᖃᐅᔨᓴᕐᓂᕐᒧᑦ 
ᐃᑦᓯᕙᐅᑕᖅ.  ᐅᑭᐅᖅᑕᖅᑐᒥ ᐊᐅᓚᔪᓐᓇᐅᑎᖏᓐᓄᑦ ᑲᑐᔾᔨᖃᑎᒌᓄᑦ 
ᓯᕗᒃᑲᖅᑕᐃᔪᑦ ᓄᑖᓂᑦ ᐃᓱᒪᑦᓴᖅᓯᐊᖑᓯᒪᔪᓂᑦ ᖃᐅᔨᓴᕐᓂᕐᒧᑦ ᐅᑭᐅᖅᑕᖅᑐᒥ 
ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᑎᓂᑦ ᐊᑐᖅᑕᐅᖃᑦᑕᖅᑐᓂᑦ ᔫᑳᓐᒥᑦ, ᓄᓇᕗᒻᒥ 
ᐊᒻᒪᓗ ᓄᓇᑦᓯᐊᕐᒥᑦ, ᑐᕌᒐᖃᕐᓂᕐᒧᑦ ᒥᑭᓪᓕᕚᓪᓕᑎᑦᓯᓂᕐᒧᑦ ᓄᓇᓕᑦᑎᓐᓂᑦ 
ᑕᑎᒋᔭᖃᕐᓂᕐᒥᑦ ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑎᓂᑦ.  ᓄᓇᓕᒃ 
“ᓇᓗᓇᐃᖅᓯᔾᔪᑎᓂᑦ ᐃᓚᓕᐅᑎᕙᓪᓕᐊᓂᕐᒧᑦ” ᖃᐅᔨᓴᕐᓂᖅ ᐱᒋᐊᖅᓯᒪᓕᖅᑐᖅ 
ᑭᙵᕐᓂ ᐊᕐᕕᐊᕐᒥᓪᓗ. 

- ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᑲᑎᒪᔨᖏᑦ ᐊᖏᖅᓯᒪᔪᑦ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ 
ᐆᒪᔪᓂᒃ ᐱᕈᖅᑐᓂᓪᓗ ᓇᓗᓇᐃᔭᐃᓂᕐᒥᑦ.  ᐆᒪᔪᓂᒃ ᐱᕈᖅᑐᓂᓪᓗ 
ᓇᓗᓇᐃᔭᐃᓂᖅ ᐊᑐᐃᓐᓇᐅᑎᑦᓯᔪᖅ ᐋᖅᑭᑦᓯᒪᓂᖏᓐᓂᑦ ᓯᕗᓂᑦᓴᕐᒧᑦ ᐱᓕᕆᐊᓄᑦ 
ᐱᕙᓪᓕᐊᑎᑦᓯᓂᕐᒥᑦ ᖃᐅᔨᓴᕐᓂᕐᒥᓪᓗ. ᖃᐅᔨᓴᕐᓂᖅ ᐃᓚᒋᔭᖃᖅᑐᖅ ᐆᒪᔪᓂᒃ 
ᐱᕈᖅᑐᓂᓪᓗ ᓇᓗᓇᐃᔭᐃᓂᖅ.  ᑖᓐᓇ ᑐᑭᖃᖅᑐᖅ ᐃᓘᓐᓇᑎᒃ ᓯᕗᓂᑦᓴᕐᒥᑦ 
ᓯᓚᑦᑐᖅᓴᕐᕕᒻᒥᑦ ᐱᓕᕆᐊᑦ ᖃᐅᔨᓴᖅᑕᐅᖃᑦᑕᓚᖓᔪᑦ ᖃᐅᔨᓴᖅᑕᐅᓂᕐᒧᑦ 
ᐃᓗᓕᖏᑦ.   

- ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᑎᓕᐅᖅᓯᒪᔪᖅ ᖁᓕᓄᑦ-ᐊᕐᕌᒍᓐᓄᑦ ᑎᑎᕋᖅᓯᒪᔪᑎᒍᑦ 
ᑐᑭᓯᐅᒪᖃᑦᑕᐅᑎᓂᕐᒥᑦ ᓂᐅᕙᓐᓛᓐᒥ ᒥᒧᐊᕆᐅ ᓯᓚᑦᑐᖅᓴᕐᕕᔾᔪᐊᖓᓗᑦ. ᑖᓐᓇ 
ᑲᑐᔾᔨᖃᑎᒌᓐᓂᖅ ᓇᓗᓇᐃᖅᓯᔪᖅ ᑲᑐᔾᔨᖃᑎᒌᓐᓂᕐᒥᑦ ᐅᑯᓇᖓᑦ ᒪᕐᕉᒃ 
ᓯᓚᑦᑐᖅᓴᕐᕖᒃ ᐱᓕᕆᐊᓂᑦ ᐱᕙᓪᓕᐊᑎᑦᓯᓂᕐᒧᑦ, ᖃᐅᔨᓴᕐᓂᕐᒧᑦ 
ᐃᖅᑲᓇᐃᔭᖅᑎᓂᓪᓗ ᐱᓕᕆᔨᒻᒪᕆᕈᖅᓴᓂᕐᒧᓪᓗ. ᐊᖏᕈᑎᓃᑦᑐᑦ ᑲᒪᒋᔭᐅᔭᕆᐊᓖᑦ 
ᑖᑦᓱᒧᖓ ᑲᑐᔾᔨᖃᑎᒌᓐᓂᕐᒧᑦ ᓱᓕ ᐱᕙᓪᓕᐊᑎᑕᐅᒋᐊᓖᑦ, ᐅᑉᐱᕈᓱᑦᑐᖓ 
ᖃᐅᔨᓴᕐᓂᖅ ᖃᐅᔨᓇᓱᐊᕐᓂᕐᓗ ᑲᔪᓰᓐᓇᕈᓐᓇᖅᑐᓂᑦ ᐆᒻᒪᖅᑯᑎᖃᕐᓂᕐᒧᑦ 
ᓯᕗᓂᑦᓴᕐᒥᑦ ᑲᑐᔾᔨᖃᑎᒌᒍᑕᐅᔪᓐᓇᖅᑐᖅ. ᒥᒧᐊᕆᐅ ᓯᓚᑦᑐᖅᓴᕐᕕᔾᔪᐊᖅ 
ᐊᑐᐃᓐᓇᐅᑎᑦᓯᔪᖅ ᐃᓕᓐᓂᐊᑎᑦᓯᓂᕐᒥᑦ ᐊᑐᒃᑲᓐᓂᕈᓐᓇᖅᑐᓂᑦ ᐆᒻᒪᖅᑯᑎᓂᑦ 
ᐊᑐᖅᑕᐅᖃᑦᑕᖅᑐᓂᑦ ᐱᓕᕆᕝᕕᖓᓂᑦ ᐊᐅᓚᐅᓯᕆᓂᕐᒥᑦ ᖃᐅᔨᒪᓂᖃᕐᓂᕐᒧᓪᓗ 
ᖃᐅᔨᓴᕐᓂᕐᒥᑦ.  ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᐊᖃᕐᒥᔪᖅ, 
ᐃᓕᓐᓂᐊᕇᕐᓂᕐᒧᑦ ᐱᓕᕆᐊᖅ ᐃᑲᔪᖅᑐᐃᔪᖅ ᐊᐅᓚᐅᓯᕆᓂᕐᒥᑦ 
ᖃᐅᔨᒪᓂᖃᕐᓂᕐᒧᓪᓗ ᖃᐅᔨᓴᕐᓂᕐᒥᑦ ᐱᓕᕆᐊᕐᒥᑦ ᐊᕙᑎᓕᕆᓂᕐᒧᓪᓗ 
ᐊᐅᓚᐅᓯᕆᓂᕐᒥᑦ ᐱᓕᕆᐊᒥᑦ.  ᑲᑐᔾᔨᖃᑎᒌᒍᓐᓇᑐᐃᓐᓇᕆᐊᖃᕐᓂᖅ 
ᑲᑐᔾᔨᖃᑎᒌᓐᓂᕐᓗ ᐱᕕᖃᓚᕆᒍᓐᓇᕐᓂᓕᒃ. 

- ᒥᒧᐊᕆᐅ ᓯᓚᑦᑐᖅᓴᕐᕕᔾᔪᐊᖅ ᐃᓚᒋᔭᐅᖃᑕᐅᒻᒥᔪᖅ ᐱᒻᒪᕆᐅᔪᒧᑦ 
ᐃᓱᒪᑦᓴᖅᓯᐊᖑᓯᒪᔪᓂᓪᓗ ᖃᐅᔨᓴᕐᓂᕐᒥᑦ. ᐱᒋᐊᙵᕐᓂᖓᓂᑦ 2019, ᒥᒧᐊᕆᐅ 
ᓯᓚᑦᑐᖅᓴᕐᕕᔾᔪᐊᖅ, ᐊᒻᒪᓗ ᑎᐅᓪᕼᐊᐅᔅ ᓯᓚᑦᑐᓴᖅᕕᒃᔪᐊᖅᓗ ᐳᕆᓐᔅ ᐊᑦᕗᑦ 
ᐊᐃᓚᓐᒥ, ᑐᓂᔭᐅᓯᒪᔪᑦ 16 ᒥᓕᐊᓐᑖᓚᓂᒃ ᐅᑯᓇᖓᑦ ᐆᓴᓐ ᕗᐋᓐᑎᐅ 
ᓯᓚᑦᑐᖅᓴᕐᕕᔾᔪᐊᖅᒥᑦ. ᑖᓐᓇ ᑐᓂᕐᕈᓯᐊᖅ, ᐱᕕᖃᖅᑎᑦᓯᔪᖅ ᑖᒃᑯᓇᖓᑦ 
ᓯᓚᑦᑐᖅᓴᕐᕕᔾᔪᐊᕐᓂᑦ ᖃᐅᔨᓴᕐᓂᕐᒧᑦ ᐊᑐᖅᑕᐅᓂᖏᓐᓂᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᓯᔾᔭᖅᐸᓯᐅᑉ ᓄᓇᓕᖏᓐᓂᑦ, ᒪᕐᕉᓐᓂᒃ 
ᖃᐅᔨᓴᖅᑎᖃᖅᑐᐃᑦ: ᐊᑕᐅᓯᖅ ᑐᕌᒐᖃᖅᑐᖅ ᐆᒪᔪᓕᒫᑦ ᓇᔪᒐᖃᖃᑎᒌᓐᓂᖏᓐᓂᑦ 
ᑲᓇᓐᓇᖓᓂᑦ ᑕᕆᐅᑉ, ᐊᓯᖏᓐᓂᓪᓗ, ᐱᓕᕆᖃᑎᒌᓐᓂᖏᓐᓄᑦ ᓯᔾᔭᖅᐸᓯᒃᒥ 
ᓄᓇᓕᓕᓐᓂᑦ ᐃᒪᕕᒃᓂᓪᓗ. ᐃᓚᒋᔭᐅᑦᓱᓂ ᑐᕌᒐᖃᕐᓂᕐᒧᑦ, ᖃᐅᔨᓴᖃᑦᑕᖅᑐᖅ 
ᖃᓄᖅ ᓯᔾᔭᖅᐸᓯᒃᒥ ᓄᓇᓖᑦ ᐊᑐᖅᑕᐅᓯᒪᓂᖏᓐᓄᑦ ᐱᕙᓪᓕᐊᓂᖏᓐᓄᑦ 
ᐃᓅᖃᑎᒌᓐᓂᖅ, ᐱᓕᕆᕝᕕᓐᓂᑦ ᒪᑭᒪᓇᓱᐊᕐᓂᕐᒧᓪᓗ ᖃᓄᐃᑑᓂᖏᓐᓂᑦ, ᐊᒻᒪ 
ᖃᓄᖅ ᑖᒃᑯᐊ ᖃᓄᐃᓐᓂᐅᔪᑦ ᐊᑦᑐᐃᓂᖃᕐᒪᖔᑕ ᑕᕆᐅᕐᒥᐅᑦ ᐊᕙᑎᖏᓐᓂᑦ.  
ᑖᓐᓇ ᐆᑦᑐᑎ ᖃᐅᔨᓴᖅᓂᕐᒨᖓᔪᓕᕆᒻᒪᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 
ᐱᓗᐊᖅᑐᒥᑦ, ᓇᓗᓇᐃᖅᓯᔾᔪᑕᐅᒥᔪᖅ ᑲᑐᔾᔨᖃᑎᖃᕈᓐᓇᕐᓂᖏᑦ ᓄᓇᕗᒻᒥ 
ᓯᓚᑦᑐᖅᓴᕐᕕᒃᑯᑦ.   

 
ᐱᔭᕇᕈᑎᒋᓗᒍ, ᐅᖃᕈᒪᔪᖓ ᐅᑉᐱᕈᓱᓪᓚᕆᓐᓂᕐᓂᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ 
ᓅᑉᐸᓪᓕᐊᑎᑦᓯᓂᕐᒧᑦ ᐱᒻᒪᕆᐅᔪᓕᕆᓂᕐᒧᑦ ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ, 
ᖃᐅᔨᓇᓱᐊᕐᓂᕐᒧᑦ, ᐱᓕᒻᒪᑦᓴᕐᑎᑦᓯᓂᕐᒧᑦ ᐃᓕᓐᓂᐊᑎᑦᓯᓂᕐᒥᓪᓗ, ᓄᓇᕗᒻᒥᑐᐊᖑᖏᑦᑐᖅ, 
ᑭᓯᐊᓂ ᐃᓄᐃᑦ ᓄᓇᖓᓐᓂᑦ, ᑲᓇᑕᓕᒫᒥᑦ ᐊᒻᒪ ᐅᑭᐅᖅᑕᖅᑐᒥᑦ ᓄᓇᓕᓐᓂᑦ.  
ᓯᓚᑦᑐᖅᓴᕐᕕᒃ ᑲᑐᔾᔨᖃᑎᒌᑦᓴᓂᑦ ᕿᓃᓐᓇᕐᓂᐊᖅᑐᖅ - ᑕᒪᒃᑮᓐᓂᒃ ᐱᑕᖃᖅᑐᓂᑦ 
ᓄᑖᓂᓪᓗ - ᐱᒻᒪᕆᐅᔪᒥᑦ ᐱᓕᕆᐊᖃᖏᓐᓇᕐᓂᕐᒥᑦ ᐱᓕᕆᖃᑎᒌᓐᓂᕐᒧᑦ, 
ᐃᑉᐱᒍᓱᑦᓯᐊᕐᓂᕐᒧᑦ  ᑐᑭᖃᑦᓯᐊᖅᑐᒥᓪᓗ. 
 
 
 


